
ACTA DA SESIÓN ORDINARIA DO PLENO DO CONCELLO DE RIBADAVIA DE 27 
DE MAIO DE 2021. 
 
 
 
No Salón de sesións da Casa do Concello de Ribadavia, sendo as sete   horas  e  quince    
minutos     do día 27 de maio    de 2021 reúnese en sesión ordinaria, e en primeira 
convocatoria, o Concello Pleno, coa  
asistencia dos Sres./as. Concelleiros/as que se indican: 
 
Concelleiros/as : 
 
 
Dª NOELIA RODRÍGUEZ TRAVIESO  ( ALCALDESA) 
D. JOSÉ IGNACIO GÓMEZ PÉREZ (PSOE) 
D. MANUEL VÁZQUEZ LÓPEZ (PSOE) 
Dª. NOELIA RODRIGUEZ TRAVIESO (PSOE) . 
Dª CRISTINA OTERO ALONSO ( PSOE). 
D. BRAIS FIDALGO MARTINEZ( RBC) 
Dª PAULA RODRÍGUEZ DOMÍNGUEZ ( RBC) 
D ENRIQUE RODRÍGUEZ ALEJOS ( RBC) 
D  CÉSAR FERNÁNDEZ GIL (PP) 
D. MIGUEL GARCIA DOMINGUEZ (PP) 
Dª MARIA LUZ EXPOSITO PEREZ (PP) 
Dª CLARA LOEDA SOTO (PP) 
Dª YOLANDA GÓMEZ GOMEZ (PP) 
Dª MARÍA TERESA RODRÍGUEZ ESTEVEZ (BNG) 
 
 
ASISTEN O  SECRETARIO, FRANCISCO GASPAR FERNÁNDEZ CASTRO E O INTERVENTOR, DON VICENTE SOTO 

RODRÍGUEZ. 

 

ALCALDESA.- BOA TARDE A TODOS E TODAS, ESPECIALMENTE AOS VECIÑOS E VECIÑAS QUE 

NOS SEGUEN TELEMÁTICAMENTE. LEMBRAR QUE ESTE VINDEIRO VENRES É A INAUGURACIÓN 

DA FEIRA DO VIÑO. 

 

1.-APROBACION, SE PROCEDE, DO BORRADOR DA ACTA DA ÚLTIMA SESIÓN 

CELEBRADA, QUE FOI      A DO 29 DE ABRIL     DE 2021 (ORDINARIA).  . 

 

Non       formulándose observacións, fica aprobada. 

 

2.-DACION DE CONTA DAS RESOLUCIONS DA ALCALDIA, SEGUNDO O EXPEDIENTE QUE 

SE ACHA NA SESION. 

 

ALCALDESA.-  ESTIVERON A DISPOSICIÓN DOS CORPORATIVOS CO EXPEDIENTE DE 

CONVOCATORIA. 

De acordo co establecido no artigo 42 do RD 2568/1986, do 28 de novembro 

polo que se aproba o Regulamento de Organización, Funcionamento e Réxime 

Xurídico das Corporacións Locais, e o artigo 22.2 a) da Lei 7/85, do 2 de abril, 

reguladora das Bases do Réxime Local, o Concello Pleno queda enterado das 

resolucións da Alcaldía ditadas dende a sesión anterior , e que de seguido se 

relacionan: 



 

Do 29 de abril; catro; unha, sobre alta no Padrón Habitantes; unha, sobre 

bonificación IVTM; unha, sobre concesión prórroga eficacia comunicación 

previa obra; unha, sobre eficacia comunicación previa obras. 

 

Do 30 de abril;  nove; catro, sobre liquidación plusvalía; unha, sobre 

fraccionamento débeda; unha, sobre bonificación IVTM;  unha,, sobre exenc. 

IVTM minusvalía; unha, sobre eficacia comunicación previa obras; unha, sobre 

aboamentos. 

 

Do 03 de maio; sete; dúas, sobre altas no Padrón Habitantes; dúas, sobre 

baixa  na taxa recollida lixo; unha sobre exenc. IVTM; unha, sobre 

fraccionamento débeda tributaria.; unha, sobre aboamentos.  

 

Do 04 de maio; unha, sobre aboamentos. 

 

Do 05 de maio, nove;  unha, sobre bonificacion IVTM; unha, sobre 

fraccionamento débeda;   dúas, sobre desestimación recurso; tres; sobre 

infraccions administrativas; unha, sobre formalización contrato laboral temporal; 

unha, sobre aboamentos. 

 

Do 06 de maio; catro; unha, sobre alta no Padrón Habitantes; unha, sobre 

recoñecemento antiguidade; dúas, sobre aboamentos. 

 



Do 07 de maio; catorce; unha, sobre alta no Padrón Habitantes; unha, sobre 

fraccionamento débeda tributaria; catro, sobre limpeza terreos; unha, sobre 

delegación competencias; cinco, sobre infraccións administrativas; unha, sobre 

anulación vacacións; unha, sobre aboamentos. 

 

Do 10 de maio;  cinco;  dúas, sobre fraccionamento débeda tributaria; unha, 

sobre recoñecemento antiguidade; unha, sobre concesión vacacións; unha, 

sobre aboamentos. 

 

Do 11 de maio; sete, unha, sobre liq. taxa serv. ext. incendios e outros; unha, 

baixa taxa recollida lixo; unha, sobre eficacia comunicación previa actividade, 

unha, sobre concesión vacacións; unha, sobre ocupación dominio público; 

dúas, sobre aboamentos. 

 

Do 12 de maio; quince; unha, sobre alta no Padrón Habitantes; dúas, sobre 

liqu. taxa serv. ext.incendios e outros; unha, sobre excen. IVTM minisvalía; 

unha, sobre baixa taxa recollida lixo; unha, sobre fraccionamento débeda; 

unha, sobre baixa IVTM; unha, sobre liquidación plusvalía;: dúas, sobre infracc. 

administrativas; unha sobre autorización terraza; unha, sobre exp. tarxeta 

estacionamento; unha, sobre eficacia comunicación previa obra; unha, sobre 

ocupación dominio público; unha, sobre aboamentos. 

 

Do 13 de maio; sete; unha, sobre liquidación plusvalía; dúas, sobre bonificación 

IVTM; unha, sobre baixa IBI; unha, sobre concesión prórroga execución obra; 

unha, sobre eficacia comunicación previa obra; unha, sobre aboamentos. 

 



Do 14 de maio; catro; unha, sobre baixa na taxa reollida lixo; dúas, sobre 

concesión servizo Axuda no Fogar; unha, sobre aboamentos. 

 

Do 17 de maio; unha, sobre aboamentos. 

 

Do 18 de maio; cinco; dúas, sobre alta no Padrón  Habitantes; unha, sobre 

bonificación IVTM; unha, sobre liq. taxa serv. ext. incendios e outros; unha, 

sobre recoñecemento antiguidade. 

 

Do 19 de maio; seis; unha, sobre liquidación plusvalía; unha, sobre cambio 

titular recibo recollida lixo; unha, sobre recoñecemento antiguidade; unha, 

sobre enterramento; unha, sobre concesión vacacións; unha, sobre eficacia 

comunicación previa obras. 

 

Do 20 de maio; trece; dez, sobre liquidación plusvalía; unha, sobre devolución 

ingresos indebidos;   unha, sobre eficacia comunicación previa obras; unha, 

sobre ocupación dominio público. 

 

Do 21 de maio, catro; dúas, sobre altas no Padrón Habitantes, unha, sobre 

denegación vado permanente; unha, sobre concesión servizo Xantar na Casa. 

 

Do 24 de maio, dúas, unha, sobre enterramento; unha, sobre concesión 

vacacións. 

 



Do 25 de maio, cinco, unha, sobre alta no Padrón Habitantes; unha, sobre 

concesión vacacións; unha, sobre enterramento;  unha, sobre eficacia 

comunicación previa obras; unha, sobre ocupación dominio público. 

 

Do 26 de maio; unha, sobre lista definitiva  Operacio Instalacións Deportivas. 

 

 

3.- REGULARIZACIÓN DA INSCRICIÓN NO INVENTARIO DE BENS MUNICIPAIS DE 

DIVERSOS INMOBLES. 

 

 

ALCALDESA.-  AS PRESENTES MODIFICACIÓNS SE EFECTÚAN A SOLICITUDE DO REXISTRO 

DA PROPIEDADE PARA PODER EFECTUAR A INMATRICULACIÓN DOS INMOBLES, QUE É UN 

TRÁMITE PREVIO A SÚA VENDA. 

A LEI EXIXE UNHA CORRELACIÓN TOTAL E ABSOLUTA, ENTRE O QUE FIGURA NO CATASTRO E  

O QUE SE PODE INSCRIBIR NO REXISTRO DE AHÍ AS MODIFICACIÓNS, QUE EN CALQUERA 

CASO , SON DIFERENCIAS NAS SUPERFICIES OU NAS MEDIDAS MÍNIMAS. 

 

 

A comisión informativa de Contas, Economía e Dereitos Sociais  na súa sesión de data 20 de 
maio   de 2021 adoptou o seguinte ditame: 
 

A REQUERIMENTO DO REXISTRO DA PROPIEDADE E A EFECTOS DE FACER POSIBLE 

A INSCRICIÓN  REXISTRAL DO INMOBLE,PROPONSE RECTIFICAR O ACORDO DO 

PLENO DO CONCELLO DE 25 DE MARZO DE 2021 E ADOPTAR O SEGUINTE ACORDO: 

 

INSCRIBIR NO INVENTARIO DE BENS DO CONCELLO DE RIBADAVIA NO EPÍGRAFE I 
BENS INMOBLES, GRUPO A FINCAS URBANAS, NÚMERO DE ORDE 29 O SEGUINTE 

BEN INMOBLE: 

 

-REFERENCIA CATASTRAL; 0824801NG7802S0001XT  

Situación: Rúa Extramuros  nº52( en catastro nº50 ) 

 

Edificación semirehabilitada. 

 

Descrición: Casa de planta alta e baixa , dunha superficie construída  de 
douscentos  metros cadrados, sobre un terreo que mide douscentos vinte 
nove metros cadrados. A planta baixa ésta adicada a local e mide  noventa e 
oito metros cadrados , e a planta alta está adicada a vivenda, ocupando unha 
superficie  de cento dous  metros cadrados. 

 

 

 

Lindeiros:  



Norte: paseo que da o rio. 

Sur : Rúa Extramuros. 

Este: Camilo Rodríguez Alonso. 

Oeste: camiño público. 

 

Propiedade: Concello de Ribadavia. 

  
 
 

Non hai dereitos reais ou persoais que graven o inmoble. 

 

Natureza : ben patrimonial. 

 

Urbano.  
 
 
 

 
O título de adquisición do inmoble  é escritura de compravenda número seiscientos 
setenta  outorgada na vila de Ribadavia ante o     notario don Javier Elbo Ferrant con 
data de veintiseis de decembro de dos mil dous,  vendedores dona Leonisa Couto  
Touza , adquirente Ilustrísimo Concello de Ribadavia. Precio da venda 84.141,09 
euros. 
 
Título da transmitente “ Pertenece a doña Leonisa Couto por haberla comprado a sus 
hermanas doña Pilar y doña Evangelina Couto Touza, y a sus sobrinos don Julio y don 
Serafín Couto Escudero , hijos de su fallecido hermano don Julio Couto Touza, y su 
sobrina Marisela Couto Bravo, hija de su fallecido hermano Joaquín Couto Touza. ” 
 
 
 

A REQUERIMENTO DO REXISTRO DA PROPIEDADE E A EFECTOS DE FACER POSIBLE 

A INSCRICIÓN  REXISTRAL DO INMOBLE,PROPONSE RECTIFICAR O ACORDO DO 

PLENO DO CONCELLO DE 25 DE MARZO DE 2021 E ADOPTAR O SEGUINTE ACORDO: 

INSCRIBIR NO INVENTARIO DE BENS DO CONCELLO DE RIBADAVIA NO EPÍGRAFE I 
BENS INMOBLES, GRUPO A FINCAS URBANAS, NÚMERO DE ORDE 23 O SEGUINTE 

INMOBLE: 

-REFERENCIAS CATASTRAIS; 0823612NG7802S ( RÚA DOS FORNOS Nº13, EN 

CATASTRO 11ºA), 0823613NG7802S ( RÚA DOS FORNOS Nº11) 

Situación: Rúa dos Fornos nº11 e nº 13. 

 

Descrición:  Tal e como se sinala no informe da arquitecta municipal” aínda 
que se reflicten con dúas referencias catastrais diferenciadas e tamén dúas 
fichas do catálogo do PEPRI individualizadas, o nº 11 e o nº 13 son unha única 
unidade atendendo a súa distribución interior , segundo se representan no 
Plano de estado actual do Proxecto básico e de execución de hotel , realizado 
no ano 2003 polos arquitectos don Xesús Cordeiro Rodríguez , dona Eva 
Filgueira García , Don César Jiménez López e don Luis Meijide Rico. 

 

 



A parcela e edificación da rúa dos Fornos nº 11 e 13 está constituída por dúas parcelas 
diferenciadas en catastro 0823613NG7802S0001ZT e 0823612NG7802S0001ST, respectivamente, 
donde se sinalan co nº 11 e co nº 11 A, os seus datos catastrais son: 
 
Edificación de planta baixa e unha planta alta na zona sinalada co nº 11, a zona de esquina acada 
unha altura de planta baixa e dúas plantas altas. Na actualidade soamente se conservan as 
fachadas da edificación, xa que interiormente atópase derrubada. A zona interior da parcela 
atópase libre de edificación, actuando a modo de patio interior. 
 
Superficie parcela: 53,00 + 93,00 = 146,00 m2. 

Superficie construída: 84,00 m2 da parcela 0823613NG7802S, correspondendo a dúas plantas: 42 x 
2, aínda que na actualidade soamente se conservan as fachadas da 
edificación, xa que interiormente atópase derrubada. 
A parcela 0823612NG7802S aparece en catastro sen edificar; na actualidade 
soamente se conservan as fachadas da edificación, xa que interiormente 
atópase derrubada, e correspondería a 53 m2 de superficie construída en tres 
plantas = 159,00 m2. 

Total de superficie construida: 84 + 159 = 243 m2; na actualidade soamente se 
conservan as fachadas da edificación, xa que interiormente atópase 
derrubada. 
 

Ano de construción: 1890. 
Uso: Vivenda. 
Lindeiros: Norte: Rúa dos Fornos. 

Parcela catastral 0823611NG7802S0001ET, rúa dos Fornos nº 15, a 
nome do Concello de Ribadavia. 

 Sur: Parcela catastral 0823614NG7802S0001UT, rúa dos Fornos nº 9, a 
nome de Pedro Iglesias Alonso. 
Parcela catastral 0823615NG7802S0001HT, rúa dos Fornos nº 7, a 
nome de María Isaura Lourdes Domínguez García. 

 
Este: Rúa dos Fornos. 
 Oeste: Parcela catastral 0823610NG7802S0001JT, rúa dos Fornos nº 17, a 

nome do Concello de Ribadavia. 
Parcela catastral 0823606NG7802S0001IT, Tv. de Santiago II nº 12, a 
nome de María Isaura Lourdes Domínguez García. 

 

Coordenadas xeográficas da superficie ocupada pola edificación: 
570769.12, 4682156.35 
570774.75, 4682151.10 
570771.00, 4682145.98 
570769.66, 4682144.10 
570767.27, 4682142.06 
570760.90, 4682149.07 
570762.69, 4682150.62 
570764.29, 4682152.06 

 

 

 

Propiedade: Concello de Ribadavia. 

 

 

Non hai dereitos reais ou persoais que graven o inmoble. 

 

Natura : ben patrimonial.  

 



 Urbano. O Plan Especial de Protección e Reforma do Casco  Antigo, PEPRI, 
outórgalle un Grado de Protección  Ambiental.  

 

 
 

O título de adquisición do inmoble  é escritura de compravenda número seiscientos 
setenta e un outorgada na vila de Ribadavia ante o     notario don Javier Elbo Ferrant 
con data de veintiseis de decembro de dos mil dous,  vendedores don José Alvarez 
González, don Francisco Ramón Gómez Álvarez , dona María Rosa Gómez Alvarez, 
adquirente Ilustrísimo Concello de Ribadavia. Precio da venda 102.172,06 euros. 
 
Título dos transmitentes “ Pertenece a don José Alvarez González , don 
Francisco Ramón Gómez Alvarez y doña María Rosa Gómez Alvarez con 
carácter privativo por haberlas heredado de su padre y abuelo, 
respectivamente, don Ramón Alvarez Rodríguez, fallecido hace más de 
treinta y tres años.” A REQUERIMENTO DO REXISTRO DA PROPIEDADE E A 

EFECTOS DE FACER POSIBLE A INSCRICIÓN  REXISTRAL DO INMOBLE,PROPONSE 

RECTIFICAR O ACORDO DO PLENO DO CONCELLO DE 25 DE MARZO DE 2021 E 

ADOPTAR O SEGUINTE ACORDO: 

 

INSCRIBIR NO INVENTARIO DE BENS DO CONCELLO DE RIBADAVIA NO EPÍGRAFE I 
BENS INMOBLES, GRUPO A FINCAS URBANAS, NÚMERO DE ORDE 24 O SEGUINTE 

BEN INMOBLE: 

 

-REFERENCIA CATASTRAL; 0823611NG7802S  

Situación: Rúa dos Fornos nº15, en catastro nº 13. 

 
Descrición: Casa de dúas plantas , sita no número quince da rúa Fornos, 

dunha superficie  construída  

aproximada de cento corenta e seis metros cadrados sobre un solar de 
setenta  metros cadrados. A planta baixa mide setenta  metros cadrados e 
está adicada a local , e a primeira planta está adicada a vivenda e mide 
setenta e seis metros cadrados . 

 

Tal e como sinala o informe da arquitecta municipal : “Observase un claro 
estado de abandono , con vexetación na cuberta e algunhas pranchas de 
fibrocemento desprazadas , que permite o acceso de auga de chuvia ó interior 
da edificación , así como invasión pola maleza da fachada cara ó patio. A 
cuberta podería estar danada polo derrube parcial do muro medianeiro co 
inmoble nº11-13 que se produxo en decembro de 2020. 

Lindeiros: 

 

Norte: rúa Fornos. 

Sur :patio. 

Este: número trece rúa Fornos , titular concello de Ribadavia. 

Oeste: número dezasete da rúa Fornos, titular concello de Ribadavia. 

 

Propiedade: Concello de Ribadavia. 

Non hai dereitos reais ou persoais que graven o inmoble. 



 

Natureza  : ben patrimonial. 

 

Urbano. O Plan Especial de Protección e Reforma do Casco  Antigo, PEPRI, 
outórgalle un Grado de Protección  Ambiental.  

 
 
 

 
 
 
O título de adquisición do inmoble  é escritura de compravenda número seiscientos 
setenta e un outorgada na vila de Ribadavia ante o     notario don Javier Elbo Ferrant 
con data de veintiseis de decembro de dos mil dous,  vendedores don José Alvarez 
González, don Francisco Ramón Gómez Álvarez , dona María Rosa Gómez Alvarez, 
adquirente Ilustrísimo Concello de Ribadavia. Precio da venda 102.172,06 euros. 
 
Título dos transmitentes “ Pertenece a don José Alvarez González , don Francisco 
Ramón Gómez Alvarez y doña María Rosa Gómez Alvarez con carácter privativo por 
haberlas heredado de su padre y abuelo, respectivamente, don Ramón Alvarez 
Rodríguez, fallecido hace más de treinta y tres años.” 
 
 
 
A REQUERIMENTO DO REXISTRO DA PROPIEDADE E A EFECTOS DE FACER POSIBLE 

A INSCRICIÓN  REXISTRAL DO INMOBLE,PROPONSE RECTIFICAR O ACORDO DO 

PLENO DO CONCELLO DE 25 DE MARZO DE 2021 E ADOPTAR O SEGUINTE ACORDO: 

 

INSCRIBIR NO INVENTARIO DE BENS DO CONCELLO DE RIBADAVIA NO EPÍGRAFE I 
BENS INMOBLES, GRUPO A FINCAS URBANAS, NÚMERO DE ORDE 25 O SEGUINTE 

BEN INMOBLE: 

 

-REFERENCIA CATASTRAL; 0823610NG7802S0001JT  

Situación: Rúa dos Fornos nº17. 

 

Superficie parcela: 77 m2. 

 

Descrición: Casa de dúas plantas sita no número 17 da rúa Fornos, dunha 
superficie aproximada de cento setenta e dous metros cadrados . A planta 
baixa mide oitenta e seis metros cadrados e está adicada a local , e a planta 
alta mide oitenta e seis metros cadrados e  está adicada a vivenda. 

 

 

Estado actual : No informe da arquitecta municipal indícase:”  Na vista dende 
a ábsida da Igrexa de Santiago, obsérvase un derrube parcial que afecta ó 
forxado de teito de planta baixa e ó paramento de madeira ata o nivel de 
cuberta, non existindo xa o muro de pedra que aparece reflictido  no plano de 
plantas do Proxecto básico e de execución de hotel,  realizado no ano 2003 
polos arquitectos D Xesús Cordeiro Rodríguez. Dª Eva Filgueira García, D 
César Jiménez López  e D Luis Meijide Rico. 



 

Lindeiros: 

Norte:Rúa Fornos.  

Sur:Carlos García Cendón.  

Este:número quince da rúa Fornos, de titularidade municipal  

Oeste: número dezanove da rúa Fornos. 
 

Non hai dereitos reais ou persoais que graven o inmoble. 

 

Natureza : ben patrimonial. 
 

Urbano. O Plan Especial de Protección e Reforma do Casco  Antigo, PEPRI, 
outórgalle un Grado de Protección  Ambiental.  

 
 

 
 
 
O título de adquisición do inmoble  é escritura de compravenda número seiscientos 
setenta e un outorgada na vila de Ribadavia ante o     notario don Javier Elbo Ferrant 
con data de veintiseis de decembro de dos mil dous,  vendedores don José Alvarez 
González, don Francisco Ramón Gómez Álvarez , dona María Rosa Gómez Alvarez, 
adquirente Ilustrísimo Concello de Ribadavia. Precio da venda 102.172,06 euros. 
 
Título dos transmitentes “ Pertenece a don José Alvarez González , don Francisco 
Ramón Gómez Alvarez y doña María Rosa Gómez Alvarez con carácter privativo por 
haberlas heredado de su padre y abuelo, respectivamente, don Ramón Alvarez 
Rodríguez, fallecido hace más de treinta y tres años.” 
 
 
 
A REQUERIMENTO DO REXISTRO DA PROPIEDADE E A EFECTOS DE FACER POSIBLE 

A INSCRICIÓN  REXISTRAL DO INMOBLE,PROPONSE RECTIFICAR O ACORDO DO 

PLENO DO CONCELLO DE 25 DE MARZO DE 2021 E ADOPTAR O SEGUINTE ACORDO: 

INSCRIBIR NO INVENTARIO DE BENS DO CONCELLO DE RIBADAVIA NO EPÍGRAFE I 
BENS INMOBLES, GRUPO A FINCAS URBANAS, NÚMERO DE ORDE 28 O SEGUINTE 

BEN INMOBLE: 

 

-REFERENCIA CATASTRAL; 0823711NG7802S  

Situación: Rúa dos Fornos nº22( en catastro nº20 ) 

 

Descrición: Solar urbano sinalado co número 20 , na actualidade 22 da rúa 
Fornos, superficie cincoenta e oito metros cadrados. 

 

Propiedade: Concello de Ribadavia. 

Lindeiros: 

Norte: Herdeiros de Aquilino González.  

Sur: rúa dos Fornos.  

Este:rúa Extramuros. 



Oeste: medianeira coa casa de Benita Fernández. 

 

Urbano. Requiere informe sectorial da Consellería de Cultura para a súa 
edificación. 

 

Natureza.: ben patrimonial .  
 
 

O título de adquisición do inmoble  é escritura de compravenda número mil douscentos 
doce de protocolo.  outorgada na vila de Ribadavia ante o     notario don Javier Elbo 
Ferrant con data de vinte nove  de decembro de dos mil tres ,  vendedores doña Emilia 
Consuelo Rodríguez Barros, doña María del Carmen Rodríguez Barros, don Delmiro 
Rodríguez Barros  adquirente Ilustrísimo Concello de Ribadavia. Precio da venda 
18.000 euros. 
 
Título dos transmitentes “ Pertenece a doña Emilia Consuelo, doña María del Carmen 
y don Delmiro Rodríguez Barros , por terceras e iguales partes indivisas por 
adjudicación en la herencia de su padre don Delmiro Rodríguez Deaño fallecido el día 
diecisiete de diciembre de mil novecientos setenta y seis, formalizada privadamente 
por los interesados en  términos del lugar de Francelos, municipio de Ribadavia el día 
seis de octubre de mil novecientos ochenta y uno.” 
 

 

Sometida a votación a proposta  obtense o seguinte resultado,votos a 

prol PSOE (2), RENC (1), reservanse para o pleno PP (2) e BNG (1), fica 

aprobada elevándose ao pleno en calidade de ditame. 

 

 Fica aprobada por unanimidade. 

 

 

4.- MODIFICACIÓN DO REGULAMENTO DA   ESCOLA MUNICIPAL DE TEATRO DO 

CONCELLO DE RIBADAVIA. 

 

Que a comisión informativa de Cultura, Turismo e Medio Ambiente  na súa sesión de data 20 
de maio   de 2021 adoptou o seguinte ditame: 
 
 
PRIMEIRO. Aprobar inicialmente a modificación do  Regulamento da Escola Municipal de 
Teatro do concello de Ribadavia nos seguintes termos: 
 

 

 

Artigo 1.- ÁMBITO DE APLICACIÓN. 
 

A Escola Municipal de Teatro de Ribadavia crease a iniciativa do Concello de 
Ribadavia como parte dos servizos culturais da localidade, coa finalidade xeral de impulsar e 
potenciar a formación teatral e artística, así como a capacidade creativa dos nosos veciños, 
sen máis limitacións que as que impoña o número de prazas dispoñibles en cada curso. Con 
este regulamento preténdese establecer unha normativa mínima que rexa o seu 
funcionamento xeral e que permita obter os resultados desexados.  
 
Artigo 2.-  SEDE .  
 

A sede da Escola Municipal de Teatro será na Casa de Cultura, sita na avda. de 
Redondela, desta Vila.  

Establecese a posibilidade de impartir clases fora da sede da Escola,  ben noutras 
instalacions ou ben en instalacións ubicadas nas diversas  parroquias do Concello.   



 
Artigo 3.-  DEPENDENCIA ORGÁNICA.-   
 

O órgano da administración competente para a xestión da actividade e para 
administración dos medios económicos, será a alcaldía ou concelleiro delegado de cultura, se 
existira, isto sen prexuízo das competencias que por lei lle correspondan ao Pleno e a Xunta 
de Goberno Local.  
 
Artigo 4.-  ORGANIZACIÓN DAS ENSINANZAS.- 
 
As clases terán unha duración de nove meses de outubro a xuño, ambos incluídos. Para 
traballar os contidos anteriores e acadar os obxectivos xerais da Escola distribuírase o 
alumnado en tres ciclos:  
-Ciclo infantil para nenos/as entre os 3 e 6 anos. 1 hora. 
-Ciclo primaria para nenos/as entre 7 e 12 anos. 1 hora e media. 
-Ciclo xuvenil (secundaria) de 13 a 16 anos. 1 hora e media. 
-Ciclo de adultos, para rapaces e adultos a partir dos 17 anos. 1 hora e media. 
 
Ademáis habera dúas horas de prácticas escénicas a adultos e 2 horas de prácticas 
escénicas ao ciclo xuvenil ( secundaria).   
 
A organización das clases e das ensinanzas, a asignación de funcións aos alumnos e demais 
pormenores serán labores propias asignadas ao responsable da escola quen deberá render 
unha memoria anual do funcionamento, así como a previsión de gastos para as clases e 
montaxes escénicas.  
 
O número de alumnos por ciclo no poderá ser maior de 15, garantindo así a calidade das 
ensinanzas.  
Ao finalizar o curso cada ciclo finalizará coa representación dunha obra de teatro, escenas, 
monólogos... que se escenificará nunha función no mes de xuño, sen prexuízo de que poda 
representarse de novo dentro de algún programa cultural que organice o concello ou outras 
entidades.  
 
ARTICULO 5.- INSCRIPCION E ADMISIÓN.- 
 
Poderán solicitar a súa inscrición na Escola municipal de Teatro aquelas persoas, de calquera 
idade, empadroadas no Concello de Ribadavia, no caso de quedaren prazas libres, poderán 
acceder os de fóra do municipio.  
 
A inscrición na Escola municipal de Teatro realizarase no mes de setembro.  
 
O Concello encargarase de facer publico coa debida antelación os prazos de solicitudes e 
matrículas, sendo expostos así mesmo nos taboleiros de anuncios do Concello e da Escola.  
 
As persoas interesadas deberán presentar nos prazos establecidos a solicitude de inscrición, 
segundo modelo anexo, xunto coa copia do DNI e xustificante de empadroamento.  
Non se admitirán solicitudes realizadas fóra dos prazos preestablecidos. 

Con carácter excepcional nos supostos que quedasen prazas vacantes e con 

informe favorable da dirección do escola, poderán incorporarse novos alumnos 

fora dos prazos legalmente establecidos. 

A obtención de praza comunicarase unha vez rematado o prazo de inscrición, debendo as 
persoas admitidas formalizar a correspondente matrícula , que será anualmente. 
As persoas admitidas que non formalicen a matrícula no prazo establecido, considerarase que 
causan baixa con perda de todos os dereitos. Terán preferencia as persoas inscritas en anos 
anteriores, o resto das admisións realizaranse por orde de presentación das solicitudes.  



As persoas interesadas que non obtivesen praza quedarán incluídas nunha lista de espera coa 
que se cubrirán as posibles baixas. 
Rematado o proceso de matrícula, no caso de que quedaran prazas vacantes poderanse cubrir 
aquelas de acordo coas listaxes de espera, en caso de habelas, e se non atendendo ás 
peticións de posibles alumnos que non realizaran o proceso previo de inscrición. 
 
Do total de prazas reservaranse un mínimo de dúas para casos de urxencia social, 
entendéndose como tal aqueles supostos de situacións de risco, desamparo ou exclusión social 
debidamente acreditadas. As devanditas prazas ocuparanse previa proposta e informe 
favorable dos servizos sociais.  
 
Artigo 6. DEBERES DOS ALUMNOS DA ESCOLA.- 

Son deberes dos alumnos da escola municipal de teatro:  
 

1. Asistir ás clases e participar nas actividades da Escola. Por iso, deberán avisar con 
antelación da ausencias que se podan prever, especialmente si se trata de ensaios ou 
actividades de igual consideración. Tres faltas sen xustificación nun mes poderán 
supoñer a expulsión.  

2.  Colaborar naquelas cuestións relacionadas coa preparación da representación aínda 
que non correspondan co papel que teñan asignado ou non pertenzan ao curso que as 
realiza.  

3. Respectar as normas de convivencia dentro do centro docente, deber que se concreta 
en obrigas como - Respectar a liberdade, dignidade, integridade e intimidade de 
todos os membros da escola - Non discriminar a ningún membro por razón de 
nacemento, raza, sexo ou calquera outra circunstancia persoal ou social. - Participar 
na vida e funcionamento da Escola. - Coidar e utilizar correctamente os bens, mobles, 
materiais e as instalacións da Escola e respectar as pertenzas dos outros membros da 
Escola. - Observar as indispensables normas de aseo e hixiene. - Manter o orden 
durante as clases e ensaios e dentro das instalacións da Escola . 

4. Axudar ao sostemento da Escola mediante o pago da matricula e cota por alumno e 
mes que o Concello establecerá e regulará na correspondente ordenanza fiscal. Os 
ditos pagamentos inclúen o costo do material e persoal docente.  

 
 
DISPOSICION FINAL O presente Regulamento entrará en vigor, unha vez que a súa 
aprobación sexa definitiva, e transcorrido o prazo de quince días contados desde o día 
seguinte ao da súa publicación no Boletín Oficial de Provincia de Ourense. 

 
 

SEGUNDO. Someter dita modificación  a información pública e audiencia dos 

interesados, con publicación no Boletín Oficial da Provincia e taboleiro de anuncios 

do Concello, polo prazo de trinta  para que poidan presentar reclamacións ou 

suxestións, que serán resoltas pola Corporación. 

 

Simultaneamente, publicar o texto da Ordenanza municipal no portal web do 

Concello  co obxecto de dar audiencia aos cidadáns afectados e solicitar cantas 

achegas adicionais poidan facerse por outras persoas ou entidades.  

 

TERCEIRO. De non presentarse reclamacións ou suxestións no mencionado prazo, 

considerarase aprobada definitivamente sen necesidade de acordo expreso polo 

Pleno  e o texto íntegro da mesma, publicarase para o seu xeral coñecemento no 

taboleiro de anuncios do Concello e no Boletín Oficial da Provincia. 



 

 

 

Sometida a votación a proposta  obtense o seguinte resultado,votos a 

prol PSOE (2), RENC (1), reservanse para o pleno PP (2) e BNG (1), fica 

aprobada elevándose ao pleno en calidade de ditame. 

 

 

 

ALCALDESA.-  A MODIFICACIÓN VEN SOLICITADA , EN PARTE, POLA PROPIA DIRECTORA DA ESCOLA. 

SON MODIFICACIÓNS MENORES E SEMPRE COA FINALIDADE DUNHA MELLOR PRESTACIÓN DO SERVIZO 

AOS USUARIOS. 

 

D Brais Fidalgo Martínez , portavoz do goberno.- Está xa suficientemente explicitado na comisión 

informativa. Non se presentaron propostas alternativas por parte dos grupos. Están consensuadas coa 

responsable da Escola Municipal de Teatro. Ven avalada dende a base. Pensamos que é un bó cambio. A    

Escola de Teatro funciona moi ben. 

 

Dª María Teresa Rodríguez Estévez (BNG).- Desculpas polo retraso, boa tarde a todos e todas. Na 

proposta aumentan os días e o prazo. Pregunto pola posibilidade de que a sede sexa itinerante,   sería 

para algunha obra ou para ensaiar en outros locais. 

 

Dª Yolanda Gómez Gómez (PP).- Boa tarde aos presentes e aos que nos seguen dende as súas casas. 

Unha aperta ás dúas persoas afectadas pola covid, esperemos chegar a cero    afectados. 

Imos a apoiar a proposta, nos apostamos pola creación da Escola Municipal de Teatro, a creamos nos. A 

directora , a  principios do ano 2021 pedía máis horas de clase, os alumnos o demandaban. Estamos de 

acordo en mellorar o servizo. 

Preguntar se o horario vái a ser en máis días ou nos mesmos días, se en masterclass pode participar 

xente de fora., se o pago da matrícula sería anual ou para a xente nova. 

 

 

D Brais Fidalgo Martínez , portavoz do goberno.- As taxas deben ser anuais, a cultura impartida por un 

buen profesional hai que pagala. 

 

Dª Yolanda Gómez Gómez (PP).- ¿ E a matrícula? 

 

D Brais Fidalgo Martínez , portavoz do goberno.- En calquera ensinanza reglada, a matrícula se paga por 

curso. 

Un regulamento regula cuestións básicas, non pode impor o  horario, non pode condicionar ata ese 

extremo. É precisa unha liberdade organizativa. Todo o plasmado está feito en consenso coa profesora. 

Se trata de chegar a máis poboación e a máis zonas.  

Esta cuestión a iniciou o goberno do PSOE con consenso de todos. 

 

Dª María Teresa Rodríguez Estévez ( BNG).- Pregunto polo carácter itinerante. 

 

D Brais Fidalgo Martínez , portavoz do goberno.- É unha cuestión trasladada pola propia profesora., de 

flexibilidade organizativa para chegar a máis xente. 



 

Alcaldesa.- A xestión do PSOE en materia cultural ven avalada por todos, se trata de facilitar o ac ceso á 

cultura de todos, especialmente da xente con menor capacidade económica. 

 

 Sometida a votación a proposta é aprobada por unanimidade. 

 

 

5.-MODIFICACIÓN DA ORDENANZA FISCAL DA ESCOLA MUNICIPAL DE TEATRO DO 

CONCELLO DE RIBADAVIA. 

 

 
A comisión informativa de Contas, Economía e Dereitos Sociais  na súa sesión de data 20 de 
maio   de 2021 adoptou o seguinte ditame: 
 
Considerando que o pleno do concello de Ribadavia ten aprobada a  ORDENANZA FISCAL 
REGULADORA DO PREZO PUBLICO POR ENSINANZAS NA ESCOLA MUNICIPAL DE TEATRO 
 
Propoño a adopción do seguinte acordo: 
 
-Modificar o artigo 5 da Ordenanza Reguladora do Prezo Público da Aula de Teatro do concello 
de Rivadavia resultando a seguinte redacción: 
 
Artigo 5º Tarifas  
As tarifas deste prezo público serán as seguintes:  
Matrícula: Realizarase anualmente. 
-Adultos: Empadroados, 20 €. Non empadroados 30 €. 
-Nenos/as (ciclos infantil, primaria e secundaria): Empadroados 10 €. Non empadroados 20 €.  
 
Mensualidades – 
Nenos/as (ciclos infantil, primaria): ):  Empadroados 20 € . Non empadroados 30€. 
Inclúese un obradoiro infantil, que se desenvolvera o longo do curso. 
Nenos/as ( ciclo secundaria):  Empadroados 25 € . Non empadroados 40€. 
Adultos: Empadroados 45 €. Non empadroados, 60€. 
Dentro destes importes iran incluidas as prácticas escénicas e as Masterclass que se 
desenvolvan o longo do curso, coa excepción dos nenos/as (ciclo infantil e primaria). 
 
Masterclass (para alumnos de fora da escola): Facultase a Xunta de Goberno Local para a 
súa aprobación, previo informe da Dirección do Centro, no momento da súa celebración. 
 

Estos importes poderán ser revisado anualmente mediante acordo da Xunta de Goberno 

Local na contía do incremento ou, no seu caso, diminución, do I.P.C. previsto para o 

ano seguinte.  
 
 
-Publicar o presente acordo no Boletín Oficial da Provincia e na páxina web do concello de 
Ribadavia. 
 

Sometida a votación a proposta  obtense o seguinte resultado,votos a 

prol PSOE (2), RENC (1), reservanse para o pleno PP (2) e BNG (1), fica 

aprobada elevándose ao pleno en calidade de ditame. 

 
 
 
Artigo 5º Tarifas As tarifas deste prezo público serán as seguintes:  
Matrícula: Realizarase anualmente. 
-Adultos: Empadroados, 20 €. Non empadroados 30 €. 
-Nenos/as (ciclos infantil, primaria e secundaria): Empadroados 10 €. Non empadroados 20 €.  



 
Mensualidades – 
Nenos/as (ciclos infantil, primaria): ):  Empadroados 20 € . Non empadroados 30€. 
Inclúese un obradoiro infantil, que se desenvolvera o longo do curso. 
Nenos/as ( ciclo secundaria):  Empadroados 25 € . Non empadroados 40€. 
Adultos: Empadroados 45 €. Non empadroados, 60€. 
Dentro destes importes iran incluidas as prácticas escénicas e as Masterclass que se 
desenvolvan o longo do curso, coa excepción dos nenos/as (ciclo infantil e primaria). 
 
Masterclass (para alumnos de fora da escola): Facultase a Xunta de Goberno Local para a 
súa aprobación, previo informe da Dirección do Centro, no momento da súa celebración. 
 

Estos importes poderán ser revisado anualmente mediante acordo da Xunta de Goberno 

Local na contía do incremento ou, no seu caso, diminución, do I.P.C. previsto para o 

ano seguinte.  

 

 Sometida a votación a proposta é aprobada por unanimidade. 
 

 
6.- DACIÓN DE CONTA DAS BASES REGULADORAS DE CONCILIACIÓN. 

 

 

Alcaldesa.- UNHA VEZ MÁIS TRAEMOS A PLENO UNHA CUESTIÓN COMPETENCIA DA XUNTA DE GOBERNO, 

CUMPRINDO O NOSO COMPROMISO DE QUE O PLENO SEXA O ÓRGANO POLO QUE PASEN TODAS AS 
CUESTIÓNS, E A NOSA VOCACIÓN DE TRANSPARENCIA E DE DAR A MÁXIMA PARTICIPACIÓN,  E ESCOITAR A 

TODOS OS GRUPOS, TRAEMOS O ASUNTO A PLENO PARA DAR CONTA E PARA QUE TODOS OS GRUPOS POIDAN 

ACHEGAR AS CUESTIÓNS QUE QUEIRAN. 
 

 

Dª María Teresa Rodríguez Estévez ( BNG).- ¿ Por qué hai diferenzas no número de prazas entre xuño e  

agosto? 

Alcaldesa.- Sempre foi 75 prazas en xuño e 45 en agosto, polo traballo dos pais. 

 

Dª Yolanda Gómez Gómez (PP).- ¿ Qué empresa vai a levar o campamento? 

Alcaldesa.- Estamos en negociacións con tres empresas, as tres de Ribadavia. 

 

D Brais Fidalgo  Martínez , portavoz do goberno.- Estamos traballando en concretar o programa. O 

borrador das bases foi presentado nas comisións e non houbo emendas.  

A aposta deste goberno é traballar con empresas con sede en Ribadavia, se fai un esforzo por dar 

acollida ás tres empresas de Ribadavia, as tres perfectamente compatibles para a labor. 

Como nos demandábamos cando estabamos na oposición,  traemos a cuestión ao pleno porque é o foro 

principal do concello. 

 

 

 

 

 

CONCILIACIÓN NO VERÁN 2021 

 

1. Obxeto: 

 



O Concello de Ribadavia como un xeito de facilitar a conciliación da vida 

familiar e laboral dos veciños e veciñas de Ribadavia durante o verán organiza o 

“Aviaverán”.  

Este programa tamén ten como obxetivo o disfrute no tempo estival, dos nenos e das 

nenas, tanto dende un punto de vista pedagóxico, como no de poder vivir unha 

experiencia que axude a potenciar o seu desenvolvemento persoal e autonomía. 

 

2. Persoas destinatarias: 

Nenos e nenas de 3 a 14 anos 

 

3. Periodo: 

O periodo da actividade comprende do 1 de xullo ó 31 de agosto de 2021. Os días 

serán de luns a venres e con horario de 9:00-14:00 horas, podendo ampliarse horario en caso 

de demanda suficiente. 

Poderán solicitarse por periodo mensual ou quincenal, quedando reflexado no 

modelo de solicitude. 

 

4. Prazas: 

O número de prazas serán de: 

Durante o mes de xullo: 75 

Durante o mes de agosto: 45 

 

Os nenos ou nenas con discapacidade recoñecida igual ou superior ó 33% 

ocuparán 2 prazas. 

 

5. Lugar e prazo de presentación: 

As solicitudes presentaranse no Dpto. de Servizos Sociais do Concello de 

Ribadavia.  

A solicitude entenderase presentada no cando estea entregada toda a 

documentación, incluido o xustificante bancario do prezo do servizo de conciliación. 

O prazo de solicitude será do 3 ó 14 de xuño de 2021. 

En caso de prazas dispoñibles abriranse prazos extraordinarios, cos mesmos 

criterios de prioridade ca no prazo ordinario. 

 

6. Criterios: 

As solicitudes serán valoradas en base ós seguintes criterios de prioridade que se 

cumpran na data de presentación de solicitude: 

 

1º Situación laboral familiar: que traballen ambos proxenitores. 

 

2º Situación laboral familiar: se só traballa un/unha dos proxenitores, que o outro/a 

preste unha atención a persoas dependentes, persoas con discapacidade ou menores de 

ata 3 anos (poñer ano nacemento) 

 

3º Pola condición de discapacidade do neno ou nena. 

 

4º Pola condición de familia monoparental. 

 



5º Pola condición de familias numerosa, que teñan cando menos un proxenitor/a 

traballando. 

 

6º Unidades familiares que non cumpran os anteriores criterios (do 1º ó 5º) 

 

7º Unidades familiares empadroadas noutros concellos. 

 

No caso de que dúas ou máis unidades familiares teñan igualdade de criterios, 

terá prioridade a data de solicitude no rexistro.  

Se fora o caso, unha vez esgotadas as prazas existentes crearase unha listaxe de 

agarda na que se inscribirá ós nenos e nenas. Utilizaranse os mesmos criterios de 

prioridade do 1º ata o 7º para a súa inscrición. 

 

7. Prezo: 

 Empadroadas/os 
Non 

empadroadas/os 

Quincena 15€ 30€ 

Mes 25€ 60€ 

Familias 

numerosas  

Familias 

monoparentais  

Neno/a con 

discapacidade 

Por segundo 

ou máis 

irmáns 
 

(desconto do 

25%) 

 

 

19€/mes 

11€/quincena 

 

 

8. Documentación para a tramitación da solicitude: 

 

- SOLICITUDE E ANEXOS coas autorizacións necesarias. 

- DNI nai/pai/titor. 

- TARXETA SEGURIDADE SOCIAL (neno/a). 

- LIBRO DE FAMILIA. 

- Se fora o caso que se reflexen alerxias ou outros a través de INFORME MÉDICO DO 

NENO/A.  

- Se fora o caso CERTIFICADO DE DISCAPACIDADE DO NENO/A. 

- Calquera documentación que xustifique a situación dos criterios de prioridade do 

punto 6, que sexa requerida polo Dpto. de Servizos Sociais do Concello de Ribadavia. 

- No caso de separación/divorcio indicar a garda e custodia (entregarase documentación 

acreditativa da situación). 



- XUSTIFICANTE BANCARIO DE PAGO: Número de Conta do Concello de Ribadavia 

para efectuar o ingreso:ES10 2080 5173 4131 1000 3104 Concepto: “Conciliación aviverán 

2021” e o nome do neno/a 

9.- Protocolo covid-19 

Manterase o Protocolo específico ante a covid-19 no que se refire as medidas de 

aforo, persoal monitor e incremento das medidas hixiénico sanitarias; asi como no que se 

refire ao manexo de casos e a colaboración coas Autoridades Sanitarias.” 

7.- MOCION BNG A PROL DOS MURAIS DE ARTE URBANA   NO 

EMBELECEMENTO E A PROMOCIÓN TURÍSTICA DO CONCELLO DE 

RIBADAVIA. 

 

 

A comisión informativa de Cultura, Turismo e Medio Ambiente  na súa sesión de data 20 de 
maio   de 2021 adoptou o seguinte ditame: 
 
Exposición de motivos 
 
A arte urbana é un dos recursos máis apreciados para rehabilitar vivendas, edificios e    
espazos públicos urbanos, dotándoas dun novo valor artístico e arquitectónico. 
 
A arte urbana está a transformar moitos espazos arquitectónicos, mesmo aqueles que se 
atopan en estado de abandono , en espazos agradables , que engaden calidade de vida á 
veciñanza , actúan coma un atractivo turístico e mesmo revalorizan zonas antes degradadas. 
Con estes propósitos, entendemos que, tal  como fixeron outros concellos do noso país, se 
poderían embelecer diversos espazos dos edificios e rúas do noso concello con obras murais 
de arte urbano que lle desen un valor engadido, tanto de atracción turística como de 
asentamento de poboación. 
A promoción desta arte urbana pódese realizar de diversas maneiras: organización dun 
festival de graffiti e arte urbana, chamado aos artistas locais, realización de propostas de 
recreación da nosa historia ou do  noso amplo patrimonio etnográfico ( mostrando as nosas 
xentes e costumes,  as nosas labores vitivinícolas, o noso patrimonio monumental e termal ou 
a nosa paisaxe) 
 
Por estes motivos propomos ao pleno a adopción dos seguintes acordos: 

 

1 Elaborar un inventario de muros en vivendas, edificios e espazos  

públicos que poidan ser o marco arquitectónico da arte urbana no noso 

concello, escollendo prioritariamente aqueles que se atopen máis 

degradados. 

2 No caso de construccións privadas acadar acordos cos seus 

propietarios para a súa cesión, de cara á elaboración de murais e 

grafitis. Cada propietario debe comprometerse a non manipular as 

creacións durante un mínimo de 5 anos. 

3 Facer unha convocatoria / concurso na que se presenten diferentes 

deseños e que se escollan os mellores mediante un xurado.Deberase 

valorar unha temática relacionada coa arte contemporánea e o noso 

municipio. Deben quedar prohibidos debuxos de carácter sexista ou 

que atenten contra a dignidade das persoas. Respectarase en todo 

caso a normativa urbanística de protección monumental do casco 

histórico. 

4 Divulgación da arte urbana en Ribadavia como elemento engadido na 

promoción turística do noso concello e comarca. 



 

Sometida a votación a proposta  é aprobada por unanimidade, fica 

aprobada elevándose ao pleno en calidade de ditame. 

 

Dº María Teresa Rodríguez Estévez (BNG).- Enviar unha forte aperta aos afectados polo covid. Da moita 

ledicia que o número vaia cara abaixo. 

 A nosa proposta non é difícil de levar a cabo, sería unha promoción turística para o concello. Xa se fixo 

en outros concellos.Que sexan cousas acordes co sitio onde se van a facer.  A mín estes murais me 

resultan bonitos. 

 

Dª Yolanda Gómez Gómez ( PP).- Imos a apoiar a mocion. Cando estabamos no goberno traballamos en 

murais de arte urbano,para embellecer medianeiras. Se tiña falado cos propietarios. Se tiñan abertas 

catro liñas. Un mural na rúa Progreso polo Dia da muller traballadora, unha imaxe dunha rosquilleira. Un 

mural onde o túnel da estación , sobre o teatro en Ribadavia, houbo unha reunión con Roberto Pascual, 

director da   Mostra Internacional de Teatro. 

No muro de formigón do colexio , houbo unha reunión cos profesores do CEIP e IES,  para facer un mural 

, a pandemia a impediu. 

Co técnico da Oficina  Municipal de Información Xuvenil, se falou dunha intervención de murais, dun 

festival de arte urbano. 

 

D Brais Fidalgo Martínez, portavoz do goberno.- O goberno manifestou o apoio á iniciativa nas comisións. 

Analizando as palabras da portavoz do PP, non me consta que se concretara ningunha desas iniciativas. 

Este goberno foi atacado polo PP, por mellorar, limpar e pintar fachadas     no casco histórico e , case, 

se nos acusa de prevaricación. O PP non fixo nada neste sentido, o PP e os seus secuaces atacan ao 

goberno porque sí fai. 

 

Propoño a engadega dun punto número 5 Que se axuste á normativa urbanística vixente. 

Lembrar que se tentou realizar un mural e non se pudo pola normativa do Pepri, e o informe 

desfavorable dos servizos de urbanismo municipal. Noutras zonas do concello, por exemplo, nos chalets 

encaixaría moito mellor. Noutros municipios con iniciativas de este tipo había feísmo urbanístico; 

afortunadamente , en Ribadavia, moito menos. 

Queremos seguir a liña de estes meses no tema de limpar as fachadas de actos vandálicos, non imos a 

quedar no casco histórico, despois actuaremos en outras rúas. A algún parece que lle molestan estas 

labores de limpeza. 

 O casco histórico é o buque insignia de Ribadavia, e como tal hai que tratalo. Hai que priorizar os 

espazos públicos. 

 

Dª María Teresa Rodríguez Estévez (BNG).-  Moitas grazas aos grupos polo seu apoio. Condenar calquera 

acto vandálico, o faga quen o faga. No punto 3 da proposta xa se indica expresamente que con respecto 

á normativa urbanística de protección monumental do casco histórico. 

 

Dª Yolanda Gómez Gómez ( PP).- Por alusións, eu como concelleira traballei moito neste tema, non se 

pudo levar adiante pola pandemia. A maior parte do orzamento de cultura adicouse a limpar as rúas e a 

comprar mascarillas. 

 

D Brais Fidalgo Martínez, portavoz do goberno.- Non é o lugar para facer propaganda da xestión da 

covid. Non é unha excusa elegante. Dixo que non se fixo nada, ese é un dato obxectivo. Nos pedimos 

responsabilidade respecto a pandemia, priorizar as actividades que non congregaran xente.Non é de 

recibo insinuar que o PP non fixo esto pola crise da covid non é de recibo. Hai que limpar as  pintadas 

vandálicas. 

Dª María Teresa Rodríguez Estévez (BNG).- Eu non poño en dúbida que o anterior goberno estivese 

traballando neste tema. 

 

Alcaldesa.- Todos temos proxectos, vos en dous anos non fixestes nada neste tema. A concelleira de 

Cultura está traballando moito neste tema. Temos limpiado de pintadas o casco histórico , que agora 

está impecable, e seguiremos traballando nesta liña. 

Estamos traballando moito nos desbroces e intentando chegar a todas as zonas. 

 



 Sometida a votación a proposta, coa engadega de que se axuste á normativa vixente, fica 

aprobada por unanimidade. 

 

8.- MOCIÓNS DE URXENCIA. 

 

Non se presentaron. 

 

9.- ROGOS E PREGUNTAS. 

 

 

Dª María Teresa Rodríguez Estévez (BNG).- No tema dos desbroces nos pilla un pouco o toro. A 

Prexigueiro foi a pala, pero hai queixas. 

 

Se publicou un anuncio de prazas para a brigada de incendios. A brigada estivo o ano pasado no local 

social de Ventosela e houbo moitas queixas. 

 

D César Fernández Gil (PP).- ¿ Hai algunha noticia sobre o expediente da Confederación Hidrográfica 

sobre o vial do Parque Empresarial? 

 Alcaldesa.- O acordo da Confederación Hidrográfica foi recorrido polo concello en vía contencioso 

administrativa. 

 

D Miguel García Domínguez (PP).- O tema do local de Ventosela o comentou Maite en varias ocasións, 

que había boa pedra. O goberno , cando estabamos nos, ía a facer unha selección da pedra , a que 

valiera e o resto para residuos de obras. Rogo que se faga esa actuación. 

Alcaldesa.- Lle damos traslado da solicitude ao concelleiro de obras e servizos. 

 

 E sendo as oito horas e quince minutos e non habendo máis asuntos que tratar a Sra Alcaldesa- 

Presidente levanta a sesión do que como secretario extendo a presente acta. 

